
Kaping tiga : sane kinucap mani pllan sage! ia mawali mulih , I Sadara samplln ngamel llpah liu, linggah tanahne dawn nliemad tur kangkat kndadiang soroh wangsa 8agus saka  uKudan i Sadara windin ke ia suba mandadi soroh Gusi.

Ento sane sanget edotanga sane mangranayang la durus dadi pangiring Cokorde Darma sane mangkin pacang mamargi. Ida kacingak sampun sregcp maktajinah atakilan, I Sadara sane nyuwun sarnbilanga majalan.

Tan kocapan ring margi, sampun reka ngalintangin makudang-kudang desa, ngandika Cakorda Darma saha nolih ka uri.

"Manut sesana wong menak, tan patut cai negakin kimar. Sadara! Wireh manut di lontare reko, iringan sang wibuh ento sing ja len tuah jaran ane patut kategakin. Nah, depang malu kene! Kanggoang malu cai negakin kimar ulian

tonden ada jaran. Saget i raga nyanan nepukin musuh ane totosing ksatria kasub, ditu lakar kamatiang musuhe wireh musuhe ngawinang iwang ring i raga. Ia kajarah tur lakar kalunden nakep batu. Jaranne lautang kabegal. Nah, ento mara dadi tegakin cai, suud suba cai negakin kimar."

I Sadara ngluut nimbalin.


"Ratuuuu, Ratu Cokorde! Yatdiapin ujan emas miwah madukan ringgit di desan anake ulung paceruduk, nanging kantun becikan druwen sakayane ring jumah titiange yadiapin tuah ujan batu sane paccruduk. Awinan sane punika sampun kagelahang anak lian, kawon pisan yen kadadosang

